
1. Politikkip siunertaa 
Ammasuuneq, uppernassuseqarneq isertuaassuserlu aqqutigalugit ingerlatsinermi ileqqorissaarneq Tusass-ip 
takutikkumavaa. Ingerlatseqatigiiffiup tamanna ilutigalugu ingerlatseqatigiiffimmik nutaaliaasumik 
ingerlatsinermik suliffeqarfiup nammineq aammalu avatangiisit naatsorsuutigisaannik 
naammassinnikkumavoq, Tusass-imilu sulisut sulinerminni toqqissisimanissaat kissaataavoq. 
 
2. Politikki atorlugu sullinniarneqartut  
Politikki kikkunnut atuuffeqarpa? Tusass-imi sulisunut, siulersuisuni ilaasortanut aammalu suliffiup iluani 
avataanilu susassaqartunut. 
Politikki sumi atuuppa? Tusass-imi. 
Ilanngunneqanngitsut, erseqqissaatit imaluunniit nassuiaatit  
Inatsisinik unioqqutitsinernik nalunaaruteqarnerit Tusass-imi sulisunuinnaq aammalu siulersuisuni 
ilaasortanuinnaq tunngatinneqarsinnaapput. 
 
3. Politikkip allaaserinera (tunngavigisat pingaarnerit, akisussaaffiit pisussaaffiillu)  
Whistleblowereqarnermut isertarfik 
Taanna periarfissiivoq inunnik Ingerlatseqatigiiffimmut attuumassutilinnik isertuussamik 
nalunaarutiginnissinnaanermik ileqqorissaarnermut, niuernermut - imaluunniit inatsisinut tunngatillugu 
Ingerlatseqatigiiffimmi unioqqutitsisoqarsimappat imaluunniit pasitsaassaqartoqarsimappat, soorlu 
makkuninnga:  
 
-Pissutsit ilungersunartut pineqaatissinneqaataasinnaasut, ass. peqquserlunneq, akiliilluni peqquserlutsitsineq 
aamma peqquserluttuliorneq 
-Isumannaallisaanermik inatsisinilu aalajangersakkanik unioqqutitsinerit ilungersunartut  
-Pissusilersornerit tulluanngitsut ilungersunartutut isigisariallit, ass. assigiinngisitsineq, uumisaarineq il.il 
 
Nalunaarutiginninnerit qanoq suliarineqartarpat? 
Nalunaaruteqartoqartarpoq eqqartuussissuserinermik suliffeqarfimmut avataaneersumut, taassumalu 
nalunaarutigineqartoq Tusass-ip whistleblowereqarnermut komiteanut Aningaasaqarnermut pisortamik 
aammalu Sulisoqarnermut immikkoortortaqarfimmi pisortamik inuttaqartumut ingerlateqqittarpaa. Taakku 
eqqartuussissuserisup inassuteqaataa ilanngullugu, suliassamik suliarinnissaq tunngavissaqarnersoq 
nalilersussavaat.  
 
Kinaassutsimik isertuussineq 
Nalunaarutigineqartut tamarmik nalunaarutiginnittoq allatut pisoqarnissaanik akuersisimanngikkaangat, 
allanut oqaatigineqarnatik isertuussamillu suliarineqassapput.  
Attavigineqarsinnaanermut paasissutissaatit allannissaat toqqarsimagaanni, pineqartoq kinaassutsimik 
isertuunneqarnissaq qulakkeersinnaanngilaa, kingusinnerusukkut eqqartuussisoqassappat uppernarsaasutut 
qaaqquneqarsinnaanera pissutigalugu.  
 
Sulisunik illersuineq  
Tusass-imi sulisut whistleblowereqarnermut aaqqissuussaq atorsinnaasariaqarpaat, tamatuma 
kingunerisaanik aammalu ajunngitsumik isumaqarlutik iliuuseqarsimagunik, atorfeqarnermi 
eqqartuussissutigoortumik kinguneqartitsinissamik annilaanngateqarnatik. Piaaraluni eqqunngitsunik 
nalunaaruteqarnerit Ingerlatseqatigiiffimmit akuerineqanngillat. Ajortussarsiorluni eqqunngitsunik 
nalunaaruteqarnerit atorfeqarnermi eqqartuussissutigoortumik kinguneqartinneqarsinnaapput. 
 
Ilanngunneqanngitsut erseqqissaatilluunniit 
Whistleblowereqarnermut aaqqissuussaq ukuninnga nalunaaruteqarnermut atorneqarsinnaanngilaq:  
- pissutsit nammineq atorfinitsitaasimanermut tunngassutillit  
- aporaannerit suleqatigiinnermilu ajornartorsiuteqarnerit il.il.  

- aqutsinermut tunngassuteqartunik aalajangiinernik iluarinninnginnerit  
- suliffiup iluani malittarisassanik annikinnerusumik unioqqutitsinerit assersuutigalugu makkununnga 
tunngasut: napparsimaneq pissutigalugu sulinnginneq, pujortartarneq, imigassaq il.il., aatsaalli tamakku 
nalunaarutigineqarsinnaapput unioqqutitsineq taamatut ittoq isumannaallisaanermut inatsisinik 
unioqqutitsinermik kinguneqarsinnaasutut isikkoqarpat. Pissutsit taamatut ittut suliarineqartussaapput 
aqutsisunnut qaninnermut imaluunniit Sulisoqarnermut immikkoortortaqarfimmut saaffiginninnikkut.   
 
4. Unioqqutitsinerup kingunerisassai/kinguneqartitsinerit  
- 
 
5. Inatsisini tunngaviusut imaluunniit pingaarnertut allatut politikkeqarneq 
Uani innersuussissutigineqarpoq tapiliussamik aammalu itilikkamik whistleblowereqarnermut politikki 
qaqugukkulluunniit atuuttoq aammalu ilitsersuut eqqartuussissuserisumik avataaneersumik 
isumaqatigiissutaasoq. 
 
6. Politikkimik kukkunersiuinermut immikkoortortaqarfik akisussaasoq 
Sulisoqarnermut immikkoortortaqarfik, Akissarsialeriffik aammalu CSR. 
 
7. Akuerineqarneri  
SISU-p akueraa ulloq Vælg datoen for hvornår politikken er godkendt i SISU 
Aqutsisooqatigiit akueraat ulloq 27-12-2019 
 


	1. Politikkip siunertaa
	2. Politikki atorlugu sullinniarneqartut
	3. Politikkip allaaserinera (tunngavigisat pingaarnerit, akisussaaffiit pisussaaffiillu)
	Ilanngunneqanngitsut erseqqissaatilluunniit
	4. Unioqqutitsinerup kingunerisassai/kinguneqartitsinerit
	5. Inatsisini tunngaviusut imaluunniit pingaarnertut allatut politikkeqarneq
	6. Politikkimik kukkunersiuinermut immikkoortortaqarfik akisussaasoq
	7. Akuerineqarneri

